
აბსტრაქტი 

მთელს  მსოფლიოში  და  მათ  შორის  საქართველოშიც,  ენერგეტიკა  ეკონომიკის  
ერთ-ერთი  წამყვანი  დარგია.  ის  გავლენას  ახდენს  მოსახლეობის  ყველა  ფენაზე,  
მსხვილ  თუ  მცირე  ბიზნესზე,  მთლიანად  სახელმწიფოზე.  ენერგეტიკა  ქვეყნის  
პარალელურად  ვითარდება.  ეკონომიკის  ზრდასთან  ერთად  იზრდება  და  
შემცირებასთან  ერთად  კლებულობს  როგორც  წარმოება  ასევე  მოხმარება.  
ნებისმიერი  სახის  ენერგიის  მოხმარება,  იქნება  ეს  ელექტროენერგია,  ბუნებრივი  
აირი,   თუ  ნავთობი,  განვითარებულ  ქვეყანაში  შეუდარებლად  მაღალია  
განვითარებად  ქვეყანაზე. 2013  წლის  მსოფლიო  ბანკის  კვლევის  თანახმად, 
ისლანდიაში  ელექტროენერგიის  მოხმარება  ერთ  სულ  მოსახლეზე,  ნიკარაგუის  
მაჩვენებელს  91-ჯერ  აჭარბებდა,  ხოლო  ტანზანიას  615-ჯერ.  საქართველოს  კი  22-
ჯერ.  

ელექტროენერგიას  რამდენიმე  მიზეზი  გამოარჩევს  სხვა  სახის  ენერგეტიკული  
ღირებულების  პროდუქტისგან.  მისი  ტრანსპორტირება,  შესაბამისი  ქსელის  
არსებობის  შემთხვევაში  ყველაზე  უფრო  სწრაფი  და  მარტივია.  ფაქტიურად  ის  
სინათლის  სიჩქარით  ვრცელდება  და  დედამიწის  ნებისმიერ  წერტილამდე  
მისაღწევად  წამის  მეათედზე  ნაკლები  სჭირდება.  წარმოება  და  მოხმარება   
დროში  ერთმანეთს  ემთხვევა.  თანამედროვე  სამყაროში  გარკვეული  ოდენობის  
ელექტროენერგიას  საჭიროებს  თითქმის  ყველა  საოჯახო  ნივთი,  ტრანსპორტი,  
საწარმოო  საშუალებები,  სამედიცინო  აპარატურა,  სამცნიერო,  გასართობი  თუ  
სასიცოცხლო  მნიშვნელობის  ობიექტები.  თუ  1973-2013  წლებში  ყველა  სახის  
ენერგიის  მოხმარება  გაიზარდა  122%-ით,  იმავე  პერიოდში  ელექტროენერგიის  
მოხმარების  ზრდამ  269.8%  შეადგინა.  მისი  როლი  კი  უფრო  და  უფრო  იზრდება  
რაზეც  მეტყველებს  თუნდაც  ელექტრომობილების  ბაზარი,  რომლის  წილი  
მართალია  0.1%-ს  არ  აღემატება,  მაგრამ  ყოველ  2  წელიწადში  ორმაგდება. 

იმის  გათვალისწინებით,  რომ  წიაღისეული  საწვავი  ამოწურვადია,  ამ  საწვავის  
მფლობელი    სახელმწიფოები   ცდილობენ  მის  პოლიტიკურ  ბერკეტად  
გამოყენებას,  რისი  მაგალითიც  უამრავია  თუნდაც  ჩვენი  ქვეყნის  რეალობაში.  
ასევე  იმის  გათვალისწინებით,  რომ  მთელმა  მსოფლიომ  აღიარა  წიაღისეული  
საწვავის  როლი  გლობალურ  დათბობაში,  რომელიც  დღესაც  წელიწადში  300 000  
ადამიანის  გარდაცვალების  მიზეზი  ხდება  და  უმოქმედობის  შემთხვევაში  ეს  
რიცხვი  აუცილებლად  გაიზრდება,  ბოლო  პერიოდში  სულ  უფრო  და  უფრო  მეტი  

ყურადღება  ეთმობა  განახლებად  ენერგიას,  რომლის  თეორიული  პოტენციალი  
ასტრონომიული  სიდიდისაა. 

სადისერტაციო  ნაშრომის  მთავარი  თემა  განახლებადი  ენერგიაა.  მისი  როლი  და  
პოტენციალი  საქართველოში,  განხილული  მსოფლიო  კონტექსტის  ჭრილში.  
უპირველესყოვლისა  ჰიდრორესურსის  მხრივ,  შემდეგ  ქარის,  მზის,  გეოთერმული  
და  ბიომასის  პოტენციალი,  ასევე  ისეთი  ნაკლებადშესწავლილი  ან  რიგი  
პრობლემების  გამო  აუთვისებელი  ენერგიის  წყაროები  როგორებიცაა,  დედამიწის  
შინაგანი  სიმხურვალე,  ოკეანის  მიმოქცევა,  მყინვარის  დნობა,  წყალბადი,  
გოგირდწყალბადი.  ნაშრომში  მიმოხილულია  პოსტსაბჭოთა  საქართველოს  
ისტორია  ენერგეტიკული  კუთხით,  აქცენტი  გაკეთებულია  ელექტროენერგიაზე.   

ნაშრომში  მიმოხილულია,  გაანალიზებულია  და  გრაფიკების  სახით  არის  
წარმოდგენილი  სტატისტიკური  ინფორმაცია,  რა  ოდენობის  ენერგია  მოიხმარება  
ყოველწლიურად  საქართველოში  და  მსოფლიოში.  სახეობების  მიხედვით  
ელექტროენერგია,  ბუნებრივი  აირი,  ნავთობი,  ნახშირი.  რამდენ  პროცენტიანია  
ზრდა  ყოველწლიურად. რა  წილი  უკავია  განახლებად  ენერგიას  
ელექტროენერგიის  გენერაციაში,  რა  ძირითადი  თეორიული,  ტექნიკური  და    
ეკონომიკურად  მომგებიანი  რესურსი  გააჩნია  საქართველოს.  რომლებია  
მიმდინარე  პროექტები  და  რომლები  სავარაუდო  განსახორციელებელი.  
დათვლილია  თუ  კონკრეტულად  რა  ოდენობის  ინვესტიციები  განხორციელდება,  
რამდენი  ადამიანი  დასაქმდება,  რამდენით  გაიზრდება   ეკონომიკა,  ბიუჯეტი.  
როგორ  გაიზრდება  ქვეყნის  ენერგოუსაფრთხოება.  რა  გვერდით  მოვლენებს  
შეიძლება  ჰქონდეს  ადგილი.  რა   სახის  რისკები  წარმოიქმნება  და  როგორ  უნდა  
მოხდეს  მათი  შემცირება/აღმოფხვრა.  როგორ  მოხდეს  ინვესტიციების  წახალისება.  
ინფორმაციის  მოპოვება  და  დამუშავება  მოხდა  როგორც  ინტერნეტრესურსებიდან  
და  შესაბამისი  ბეჭდური  ლიტერატურიდან,  ასევე  პირადი  ვიზიტები  და  
ჩაღრმავებული  ინტერვიუების  საშუალებებით:   ესკოში,  სემეკში,  თბილისის  
მერიაში,  დარგის  სხვადასხვა  სპეციალისტებთან,  ვაჭრობის  ობიექტებში  როგორც  
ბრედნირებულ  მაღაზიებში  ასევე  ბაზრობებზე. 

პროექტის  მიზანია  განახლებადი  ენერგიის  და  ასევე  ენერგოეფექტურობის  
როლის  დასაბუთება  ეკონომიკური,  პოლიტიკური  და  ეკოლოგიური  კუთხით.  
განსაზღვრა  იმის,  თუ  რამდენი  იქნება  საერთო   მოხმარება  10,  20  და  30  წლის  
შემდეგ  და  რა  წილი  ეკავება  მასში  განახლებად  ენერგიას.  აგრეთვე  
ხელისშემშლელი  ფაქტორების  გამოვლენა  და  გადაჭრის  გზების  ძიება. 

Abstract   

Energy generation is one of the most leading fieldsof economy all over the world, the 

same applies toGeorgia as well. It has an influence on all layers ofsocieties, on big and 

small businesses, onState. Consumption and production is decreasing when the 

economy is decreasing and viceversus, it is increasing when economy increases. All 

sources of energy, whould it be electricity, naturalgasoroilareincomparably high in 

developingcountries rather than in developed ones.The WorldBank studyindicates 

thatconsumption of electricityper capitain Iceland is91 timeshigher thanthe figure of 

Nicaraguaand exceeds the Tanzanian results615 times,22 times comparingtoGeorgia.  

Electricityis distinguished for several reasons by the value of the product. Transportation 

is the most rapid and simple in case of adequate network. In fact, it applies to the light 

speed and it takes less than a tenth of second to reach any point on the earth. 

Production and consumption concurrence in time. In contemporary world, every 

household items, transportation, industrial products, medical equipment, scientific, 

entertainment or vital facilities – are in need ofcertain amount of electricity. If the 

consumption of any kind of energy increased by 122 % in 1973-2013, at the same 

period the consumption of electricity increasesby 269.8 per cent. Its role is increasing 

much moreas evidenced eveninthe electricity market, although theshare does not 

exceed0.1%, butis doublingevery2 years.  

Taking into considerationthefactthat fossilfuels are exhaustible,countries rich with 

natural resources aretryingto useitasa tool for politicalleveraging. Also, whole 

worldrecognized the importantrole of fossil in global warming, which is the reason of 300 

000 people death and in case of inactivity, this number will definitely increase. 

Nowadays, more and more attention is paid to renewable sources of energy.Based on 

the theoretical level, potential of renewables are extremely high.  

The main topic of the paper is renewal energy. Its role and potential in Georgia, which 

isdiscussed on a world scale. First of all from the side of hydro resources, then the wind, 

solar, geothermal and biomass potential, as well as a number of problems due to or less 

comprehended untapped energy sources, such as the earth's internal heat, ocean 

circulation, melting glaciers, hydrogen, hydrogen sulphide. The paper provides an 

overview of the history of post-Soviet Georgia, in terms of energy, with emphasis on 

electricity. The paper discusses, analyzes and graphs are presented in the form of 

statistical data, how much energy is consumed annually in Georgia and in the world? 

Depending on the type of electricity, natural gas, oil, coal. How many percentage 

increase exists annually? What is the share of renewable energy in electricity 

generation? Which are the current ongoing projects and which are alleged to be 

implemented? How many new work places will be created? What will the index of 

economic and budget growth? How will increase country’s energy security? What 

kindofside effectsmay occur? Whatare the risks? How should wesatimulate 

investments?   

The aim of the project is to provethe role of renewable energy and energy efficiency, 

rationale from the economic, political and environmental (ecological) stand point. It is 

important to determine what willbe the total consumption after 10, 20 and 30 years and 

what would bethe share of renewable energy. Furthermore, It is essential to determine 

whatarethehampering factors and to find the ways of prevention.  

Key search words: renewable energy, hydropower,capacity,output, energy efficiency 

მადლობა 

მადლობას  ვუხდი  სადისერტაციო  ნაშრომის  ხელმძღვანელს,  ბატონ  ოთარ  

ანთიას,  რომელიც  მიწევდა  კონსულტაციებს  ნაშრომის  წერისას  და  დამეხმარა    

თემის  სტრუქტურულ  დახვეწაში. 

მადლობას  ვუხდი  ქალაქ  თბილისის  მერიის  თანამშრომლებს:  მერის  მოადგილეს  

ბატონ  ირაკლი  ლექვინაძეს,  ინოვაციების  ხელშეწყობის  განყოფილების  უფროსს,  

ბატონ  ბატონ  მიხეილ  უკლებას  და  ბიზნესის  სტიმულირების  და  ინვესტორთა  

ხელშეწყობის  განყოფილების  უფროსს  ბატონ  გიორგი  ებანოიძეს,  რომლებმაც  

მომაწოდეს  ინფორმაცია  ქალაქის  გარე  განათებისა  და  მუნიციპალური  

ტრანსპორტის  შესახებ. 

მადლობას  ვუხდი  სემეკის  ელექტროენერგეტიკის  დეპარტამენტის  მთავარ  

სპეციალისტს,  ბატონ  ნიკოლოზსუმბაძეს,  რომელმაც  მომაწოდა  ინფორმაცია  

სემეკის  სტრუქტურული  მოწყობის,  საკანონმდებლო  ბაზისა  და  გამანაწილებელი  

კომპანიების  შესახებ. 

მადლობას  ვუხდი  „ტრანს  ელექტრიკას“ ტექნიკურ  დირექტორს  ბატონ  დავით  

მირცხულავას  რომელიც  დამეხმარა  ტექნიკურ  ნაწილში  და  მომაწოდა  საჭირო  

ლიტერატურა. 

მადლობას  ვუხდი  ესკოს  ანალიზის  მონიტორინგისა  და  პროგნოზირების  

დეპარტამენტის  ხელმძღვანელ  ბატონ  მალხაზ  ბროლაძეს,  რომელიც  ასევე  

დამეხმარა  ტექნიკურ  ნაწილში 

მადლობას  ვუხდი  პროკრედიტბანკის  ეკოგანყოფილების  უფროსს  ბატონ  ლევან   

ხმიადაშვილს  რომელიც  დამეხმარა  ეკოლოგიურობისა  და  ენერგოეფექტურობის  

ნაწილში. 

 
VII 



მადლობას  ვუხდი  ტექნიკური  უნივერსიტეტის  პროფესორს  და  „სათ“-ს  

ხელმძვანელ  ბატონ  მერაბ  ფოლადაშვილს,  რომელმაც  პირადად  მაჩვენა  თავისი  

ლაბორატორია  და  მომაწოდა  ინფორმაცია  ელექტროენერგიის  უსადენო  

გადაცემის  შესახებ.  

მადლობას  ვუხდი  პროფესორ  გიორგი  ჯავახიშვილს  მზის  ენერგიის  შესახებ  

ინფორმაციის  მოძიებისთვის. 

